
З А П И С Н И К
Од  65-тата  седница на Советот на Општина Берово одржана на ден 28.07.2025 година со почеток  во 11:00 часот во салата за состаноци при Oпштина Берово.
            Седницата ја отвори и со неа раководеше Претседателот  на Советот на Општина Берово г- дин Петар Ружински.
 	Од вкупно 15 Советници на седницата присуствуваа 14 советници и тоа:  Петар Ружински, Марија Буровска,Стево Суџуковиќ, Славица Фурнаџиска, Емилија Страторски,Герасим Гриовски, Ангела Здравковска,Наташа Ваканска,Виолета Марковска - Димовска, Викторија Спенџарска Стеен, Александар Мишовски, Владо Методиев, Дејан Механџиски и Глигорчо Крстовски.
Оправдано отсутен од седницата на Совет беше:советникот Гоце Ружински.
Претседателот на Советот констатираше дека на седницата присуствуваа мнозинството советници на Советот и дека Советот може полноважно да одлучува.
            На Седницата присуствуваше и Градоначалникот на Општина Берово, Звонко Пекевски.
 Претседателот на Советот, Петар Ружински за работа на 65-тата Седница на Совет на Општина Берово го предложи следниот:
                                                           ПРЕДЛОГ ДНЕВЕН РЕД
1.Р Е Ш Е Н И Е  на Градоначалникот на општина Берово со Бр.08-2778/47 од 16.07.2025 година, за запирање на објавување на Р Е Ш Е Н И Е за доделување на средства од Буџетот на Општина Берово за 2025 година.
Никој од советниците не се јави за збор, па се премина на гласање и со 12 гласа ЗА, 1  ОТСУТЕН,1 ВОЗДРЖАН, 1 ИЗЗЕМЕН, НЕМА советници кои гласаа ПРОТИВ е усвоен следниот : 
 

ДНЕВЕН РЕД
 1.Р Е Ш Е Н И Е на Градоначалникот на општина Берово со Бр.08-2778/47  од 16.07.2025 година, за запирање на објавување на Р Е Ш Е Н И Е за доделување на средства од Буџетот на Општина Берово за 2025 година
1.Р Е Ш Е Н И Е на Градоначалникот на општина Берово со Бр.08-2778/47од 16.07.2025 година, за запирање на објавување на Р Е Ш Е Н И Е за доделување на средства од Буџетот на Општина Берово за 2025 година
Претседателот на Советот, Петар Ружински отвори расправа по дадената точка.
Градоначалникот Звонко Пекевски се јави за збор и објасни дека на  64-тата седница на Совет на Општина Берово одржана на ден 15.07.2025 година, од страна на Советот на Општина Берово донесено е Р Е Ш Е Н И Е за доделување на средства од Буџетот на Општина Берово на лицето Вили Здравковски со адреса на живеење Страшо Пинџур бр.12 Берово каде што му се  се доделуваат 6.500,оо денари (шест илјади и петстотини денари) финансиски средства подмирување на долг за комунална такса за улично осветлување.Согласно член 6, став 2 а во врска со член 3 од Законот за комунални такси (,,Сл.весник на РСМ бр.61/04, 64/05,92/07, 123/12,154/15,192/15 и 23/16 и ,,Сл.весник на РСМ бр.151/21) барателот треба да има броило, а истото по извршен увид од страна на Општина Берово на лице место е констатирано дека броилото го нема односно е отстрането.Од причина што не се исполнети условите согласно член 6, став 2 а во врска со член 3 од Законот за комунални такси (,,Сл.весник на РСМ бр.61/04, 64/05,92/07, 123/12,154/15,192/15 и 23/16 и ,,Сл.весник на РСМ бр.151/21) Градоначалникот кажа дека одлучил да го запре објавувањето на Решението за доделување на финансиски средства од Буџетот на Општина Берово. Исто така, кажа дека Решението кое е на дневен ред е во согласност со Закон и дека Одлуката на претходната Седница на мнозинството не е законска. Потврди дека ќе ја почитува Одлуката на мнозинството доколку е во согласност со закон. Градоначалникот  надополни дека од причина што во документацијата немало евиденција од кога го нема броилото и од кога е заостанатиот долг, Општина Берово доставила барање до Електродистрибуција ДООЕЛ Скопје-Кец Делчево со арх.бр. 22-2833/1 од 22.07.2025 година  за да достават податоци во врска со броилото, дали е исклучено и доколку е од кој период истото е исклучено.Согласно барањето, Електродистрибуција ДООЕЛ Кец Делчево има доставено известување до Општина Берово дека броилото 100651613 е исклучено заради неплатен долг на 30.01.2025 година. Направена е физичка демонтажа на мрежната опрема која согласно со закон е сопственост на операторот на дистрибутивната мрежа. По наведениот датум не се издаваат фактури и нема потрошувачка на енергија.
Советничката Ангела Здравковска се јави за збор и кажа дека не го подржува ставот на Градоначалникот, броилото е исклучено заради комунална такса за улично осветлување кое што не постои на таа локација, а не заради потрошена електричнна енергија и дека отстранувањето на броилото е направено од страна на ЕВН. Советничката Здравковска кажа дека според Законот за комунални такси доколку во населеното место нема улично осветлување потребно е корисникот да се обрати до Општината и да побара Одлука од Советот на Општината да биде ослободен од таксата. Оваа одлука се доставува до Електродостробуција и таксата се иззема од фактурите која што постапка како што кажа во конкретниот случај Градоначалникот ја запира.
Советничката Славица Фурнаџиска се јави за збор и кажа дека го подржува ставот на Градоначалникот односно Решението за запирање на објавување на Решението за доделување на финансиски средства од Буџетот на Општина Берово од причина што на претходната седница во прилог не и била доставена комплетна документација.
Никој од советниците не се јави за збор, па се премина на гласање и со 12 гласа ЗА, 1ИЗЗЕМЕН, 1 ОТСУТЕН ,  НЕМА советници кои гласаа ПРОТИВ, 1 ВОЗДРЖАН  точката Р Е Ш Е Н И Е на Градоначалникот на општина Берово со Бр.08-2778/47од 16.07.2025 година, за запирање на објавување на Р Е Ш Е Н И Е за доделување на средства од Буџетот на Општина Берово за 2025 година е усвоена.                                                                                                                        (Советничката Викторија Спенџарска Стеен беше воздржана,додека Советничката Ангела Здравковска беше изземена за време на гласањето на самата седница).        
На крајот од седницата Претседателот  на Совет на Општина Берово, Петар Ружински  се заблагодари на советниците за присуството. 

Усвоен со                                                                                                                                  
Бр.09-3004/1                                                                                                                        
04.08.2025 година                                                                                                                                            Берово
 
      Записничар                                                                                                             Претседател на Совет     Данче Василевска                                                                                                            Петар Ружински
 ____________________                                     М.П.                                                   ___________________                                                                 
       (потпис)                                                                                                                               (потпис)
Општина Берово

